
Forord 

Etter omorganiseringa av kulturminnevernet i 1990 vart ansvaret for automatisk freda kulturminne i 

plansaker overført til fylkeskommunane. I Vestland fylkeskommune er det Seksjon for kulturarv ved 

Avdeling for kultur, idrett og inkludering som utfører det kulturminnefaglege arbeidet. Planområda vert 

sjekka ut i høve til arkivopplysningar om kjente automatisk freda kulturminne. Det vert og gjort ei 

kulturminnefagleg vurdering om det må gjerast arkeologiske registreringar i felt. 

 

Den arkeologiske registreringa i felt har som mål å finne ut om eit planlagd tiltak vil komma i konflikt 

med automatisk freda kulturminne (eldre enn 1537). I den grad tiltaket vil verka inn på nyare tids 

kulturminne vil desse bli kort omtalte. 

 

Denne rapporten er utarbeidd på bakgrunn av arkeologisk registrering i felt. Rapporten gjev 

opplysningar om arbeidsomfang, utstrekning og karakter av registrerte kulturminne, og om framlagde 

planar er i konflikt med kulturminne. 

1. Samandrag 

I samband med detaljregulering for Råtræet gbnr. 119/4 mfl. i Bergen kommune, har seksjon for 

kulturarv ved Vestland fylkeskommune gjennomført ei kulturhistorisk registrering med siktemål å 

kartleggje eventuell konflikt med automatisk freda kulturminne i planområdet. Registreringa vart utført 

av Henriette Maria Hop Wendelbo og Robert Hansen i perioden 20.-22.09 og 26.09.2022. Rapport er 

skriven av Robert Hansen. 

 

Under registreringa vart det opna 12 sjakter med gravemaskin, kor av to var funnførande. Den 

arkeologiske registreringa gav funn av to automatisk freda lokalitetar: ein kokegroplokalitet frå 

romartid (Askeladden id. 294490) og ei dyrkingsflate frå overgangen mellom seinneolittikum og eldre 

bronsealder (Askeladden id. 294520) (sjå tabell under). 

 

Askeladden id. Namn Type Datering Vernestatus 

294490 Råtræet Kokegroplokalitet Romartid (1720 ±30, kal. AD 310-

411 og 1850 ±30, kal. AD 120-

248)c 

Automatisk 

freda 

294520 Dyrkingsflate Dyrkingsspor Seinneolittikum-eldre bronsealder 

(3510 ±30, kal. BC 1923-1745) 

Automatisk 

freda 

Figur 1. Tabell over dei registrerte lokalitetane og funnstadane innanfor planområdet. 

 

  



2. Bakgrunn 

Bakgrunnen for den arkeologiske registreringa er forslag til detaljregulering for Råtræet gbnr. 119/4 

mfl. i Bergen kommune. Oppstart av planarbeidet vart varsla i brev datert 21.01.2021. Det var frå før 

ikkje kjend automatisk freda kulturminne i planområdet, men på bakgrunn av tidlegare registrerte funn 

i nærområda og dei topografiske forholda, vart planområdet vurdert til å ha potensial for funn av 

automatisk freda kulturminne. Vestland fylkeskommune varsla difor arkeologisk registrering i brev 

datert 10.03.2021. Saksnummer i saka er 2022/6600. 

 

Figur 2. Oversiktskart region med planområdet markert.  



 

 

Figur 3. Plankart.  



3. Kulturminne og kulturmiljø – nokre sentrale omgrep 

Kulturminne er konkrete spor etter menneske som levde før oss. Dei omfattar òg stader det er knytt 

historiske hendingar, tru eller tradisjonar til, jf. kulturminnelova § 2, 1. ledd. Kulturminne kan til dømes 

vere hus, gravhaugar, tufter, båtar og vegar. Desse kan vere frå tidlegare tider eller frå vår eiga tid. 

Med kulturmiljø er meint eit område der kulturminne er ein del av ein større heilskap eller samanheng. 

Kulturmiljø kan til dømes vere ein bydel, eit gardstun med landskapet ikring, eit fiskevær eller eit 

industriområde med fabrikkar og bustader, jf. kulturminnelova § 2, 2. ledd. 

Eit stort tal med verdifulle kulturminne er freda. Gjennom kulturminnelova er kulturminne frå oldtid og 

mellomalder (inntil år 1537), ståande bygningar eldre enn 1650 og samiske kulturminne eldre enn 100 

år automatisk freda. Lova inneheld òg eigne lovføresegner om vern av skipsfunn. Kulturminnelova § 4 

inneheld ei liste av ulike typar kulturminne som er automatisk freda. I kulturminneforvaltninga vert det 

også ofte skilt mellom automatisk freda kulturminne, også kalla fornminne og nyare tids kulturminne. 

 

Arkeologiske periodar Ukalibrert BP Kalibrert BC/AD 

Eldre 

steinalder  

Tidlegmesolitikum (TM) 10 020 – 8900 BP 9500 – 8000 BC 

Mellommesolitikum (MM) 8900 – 7690 BP 8000 – 6500 BC 

Seinmesolitikum (SM) 7690 – 5230 BP 6500 – 4000 BC 

Yngre 

steinalder 

Tidligneolitikum (TN) 5230 – 4700 BP 4000 – 3300 BC 

Mellomneolitikum, periode A (MNA) 4700 – 4100 BP 3300 – 2600 BC 

Mellomneolitikum, periode B (MNB) 4100 – 3800 BP 2600 – 2300 BC 

Seinneolitikum (SN) 3800 – 3500 BP 2300 – 1800 BC 

Bronsealder Eldre bronsealder (EBA) 3500 – 2900 BP 1800 – 1200 BC 

Yngre bronsealder (YBA) 2900 – 2440 BP 1200 – 500 BC 

Eldre 

jernalder 

Førromersk jernalder 2440 – 2010 BP 500 – 0 BC 

Romertid 2010 – 1680 BP 0 – 400 AD 

Folkevandringstid 1680 – 1500 BP 400 – 570 AD 

Yngre 

jernalder 

Merovingartid 1500 – 1210 BP 570 – 780 AD 

Vikingtid 1210 – 1000 BP 780 – 1030 AD 

Mellomalder Tidlig mellomalder  1030 – 1150 AD 

Høgmellomalder  1150 – 1350 AD 

Seinmellomalder  1350 – 1537 AD 

Figur 4. Oversikt over dei arkeologiske periodane.  



 

Dei fleste automatisk freda kulturminna er enno ikkje registrert. Det er ulike årsaker til dette. Mest 

vanleg er at dei ligg skjult under dagens markoverflate, eller at kulturminna er så overgrodd at dei 

ikkje lenger er synlege. Det kan òg skuldast at ein aldri har leita etter kulturminne i desse områda. 

Ettersom kartfesting og registrering av automatisk freda kulturminne aldri vil bli fullstendig, er ein i 

offentleg forvalting og arealplanlegging avhengig av den informasjonen og dei data kulturminnevernet 

får fram gjennom registreringsarbeidet. Ved planlegging av offentlege og større private tiltak pliktar 

den ansvarlege å undersøke om tiltaket vil virke inn på automatisk freda kulturminne, jf. 

kulturminnelova § 9. Ved andre tiltak som inneber endra arealbruk og inngrep i marka, er det 

arkeologiske undersøkingar etter § 11 i kulturminnelova som skal sikre at både kjente, og hittil 

uregistrerte automatisk freda kulturminne ikkje blir øydelagde som følgje av eventuelle brot på § 3 i 

kulturminnelova. 

 

Kulturminne frå nyare tid (yngre enn 1537) har meir eller mindre stor verneverdi, men er med unntak 

av ståande bygningar eldre enn 1650 i utgangspunktet ikkje automatisk freda. Dei kan verte freda 

etter § 15 i kulturminnelova eller verte regulerte til vern med heimel i plan- og bygningslova. I 

SEFRAK-registeret er kulturminne frå før 1900 (hovudsakleg ståande bygningar) registrert. I nokre 

områder er òg kulturminne frå etter 1900 SEFRAK-registrert. 

 

4. Metode 

Sidan forhistoriske spor etter menneske ofte ikkje er synleg på markoverflata, vil registreringsmetoden 

vanlegvis innebere graving manuelt med spade, prøvestikking, eller ved hjelp av gravemaskin, 

maskinell flateavdekking. I område kor ein reknar med funn av synlege kulturminne vert det søkt i 

overflata. Ofte vert fleire metodar nytta på ei og same registrering. Kva metode som er vald avheng av 

topografi, høgd over havet og kva type kulturminne ein reknar med å kunne påvise. 

Maskinell flateavdekking er ein arkeologisk registreringsmetode ofte nytta til å påvise automatisk freda 

kulturminne i dyrka mark. Metoden går ut på at ein fjernar jordlag med gravemaskin ned til 

undergrunnen eller til uforstyrra lag med funn av forhistoriske spor. Når den overdekkande 

jordmassen blir fjerna av gravemaskina, følg arkeologane maskina og reinsar fram den avdekka flata 

for å påvise spor etter forhistorisk aktivitet. Slike spor er til dømes stolpehol og veggriller etter hus, 

kulturlag, ulike typar nedgravingar som kokegroper, eldstadar og graver, samt fossile dyrkingslag og 

ardspor etter forhistorisk jordbruk. Ved registreringa vert det opna opp søkesjakter i kring tre meters 

breidde og i varierande lengde. 

Landskapet har endra seg mykje sidan forhistorisk tid, enten på grunn av landheving, eller ved at 

tidlegare tiders busetjingsområde har gått ut av bruk og grodd att, eller ved moderne utbygging. For å 

illustrere landhevinga, er det utarbeidd kurver over eldre strandlinjer for Hordaland (Lohne 2006; sjå 

også Rommundset 2005 og Vasskog 2006). Dette er ein god reiskap til å forstå landskapsendringar 

over tid. Strandlinekurver er òg ein metode ein nyttar for å datere forhistoriske lokalitetar innanfor ei 

gjeve ramme. Ei strandlinjekurve for det gjeldane området er vist på figuren under. 

  



 

Figur 5. Strandforskyvingskurve for Råtræet,Bergen kommune (etter Lohne 2006). 

 

På bakgrunn av kunnskap om tidlegare kjende kulturminne i området, terrenget og nærleik til sjøen 

kunne ein vente å finne spor frå bronsealder til nyare tid i planområdet. Ved registreringa vart det 

grave søkesjakter med gravemaskin. 

5. Området 

Planområdet omfattar eit større område på Råtræet gbnr. 119/4 mfl. i Bergen kommune. Området 

som vart registrert ligg på ei høgde om lag 54 moh. i den austre delen av planområdet, med Fana 

stadion i nord og bustadområdet på Råvarden i sør. Området er attgrodd med høgt gras og 

buskvekstar rundt eit lite skogholt som veks på ein bergnabb sentralt i austre del av eigedomen 119/4. 

Mykje av området er svært vassig med tjukt toppdekke av organisk torvjord. Delar av området er også 

forstyrra av moderne inngrep i form av vass- og avlaupsleidningar og straumkablar. 

 

Figur 6. Kart over planområdet med VA og EL. 

  



 

Figur 7. Ortofoto av planområdet. 

 

Figur 8. 3D-visning av planområdet.  



 

 
Figur 9. Oversiktsfoto. Foto mot SV. 

 
Figur 10. Oversiktsfoto. Foto mot SV: 

 
Figur 11. Oversiktsfoto. Foto mot N. 

 
Figur 12. Vassig toppdekke. 

  



6. Tidlegare registreringar og funn i området 

Det var frå før ikkje kjend automatisk freda kulturminne innanfor tiltaksområdet, men i nærområda er 

det registrert ei rekke kulturminne. Nordvest for Fana stadion er det registrert ei dyrkingsflate 

(Askeladden id. 160818) og ein bautastein (Askeladden id. 45748). Aust for rundkøyringane i Rådalen 

ligg det eit kolframstillingsanlegg (Askeladden id. 108732) og ein eldstad (Askeladden id. 108938). 

 

Figur 13. Oversiktskart over dei kjende kulturminna i nærområdet (skjermdump frå Askeladden.ra.no). 

  



 

7. Undersøkinga 

Registreringa vart gjennomført 20.-22.09 og 26.09.2022  av Robert Hansen og Henriette Maria Hop 

Wendelbo. Under registreringa vart det opna 12 sjakter med gravemaskin, kor av to funnførande. 

Den arkeologiske registreringa resulterte i funn av to automatisk freda lokalitetar: ein kokegroplokalitet 

frå romartid (Askeladden id. 294490) og ei dyrkingsflate frå overgangen mellom seinneolittikum og 

eldre bronsealder (Askeladden id. 294520). 

Det vart tatt ut seks dateringsprøver under registreringa. Tre av desse vart send inn til datering – VP 2 

(Beta-nr. 650134) tatt ut på lokalitet 1 (Askeladden id. 294490), VP 3 (Beta-nr. 650135) frå lokalitet 1 

(Askeladden id. 294490) og VP6 (Beta-nr. 60136) frå lokalitet 2 (Askeladden id. 294520). VP 2 vart 

datert til romartid (BP 1720 ±30, kal. AD 310-411), VP 3 vart datert til romartid (BP 1850 ±30, kal. AD 

120-248) og VP 6 fekk datering til overgangen mellom seinneolitikum og eldre bronsealder (BP 3510 

±30, kal. BC 1923-1745).  

 

VP-

nr. 

Beta-namn Beta-

nr. 

Sjakt Askeladden 

id. 

Kontekst Profil Datering 

BP 

Datering, kal. AD 

2 VP2-294490 650134 3 294490 S2 

 

1720 ±30 310-411 

3 VP3-294490 650135 3 294490 S4 

 

1850 ±30 120-248 

6 VP6-294520 650136 8 294520 Dyrkingslag 

 

3510 ±30 1923-1745 kal. BC 

 

Figur 14. Tabell over prøver sendt inn til datering. 

  



Sjakt Funn Askeladden 

id. 

Retning Lengde 

(m) 

Breidde 

(m) 

Djupne 

(cm) 

Undergrunn 

1   NA-SV 14,4m 3,35m 20-50 Grøfter og drenering i kvar ende av 

sjakta. Påførte grusmassar i topp. 

Undergrunn av raudbrun sand silt og 

grus. 

2   NV-SA 12,8 3,7 30-100 Grå sand og stein. Berg i heile sjakta. 

3 S1-S5 294490 NV-SA 16,5 6,5 10-80 Raud-guloransje sand, silt og grus. 

Grå sand i sjaktas nordvestlege ende. 

Mykje berg og stein. Strukturar ligg i 

forsenkinger mellom bergryggar.  

4   NV-SA 5,3 3,3 300 Gamal kloakk i botn. 

5   NV-SA 3,6 2,4 200 Myr på berg. Mykje vassig. 

6   A-V 3,2 1,5 150 Myr på berg. 

7   SSV-

NNA, 

NNA-

NNV 

15,4 3,3 20-70 Raudbrun silt med noko stein. 

8 Dyrkingsprofil 

1 

231174 SSV-

NNA 

11,6 3 30-70 Stadvis gråbrun sand og silt i 

forsenkinger i berget. Dyrkingslag i 

sjaktas nordlege halvdel.  

9   SA-NV 11,5 3,1 20-200 Myr over påførte massar, leire og 

berg. 

10   SSV-

NNA 

6 3,7 300 Omrota påførte massar. 

11   SA-NV 6 3,6 200 Påførte massar. 

12   SA-NV 3,1 2,2 100 Mykje vassig. 

Figur 15. Tabell over sjakter opna under registreringa. 

  



 

 
Figur 16. Sjakt 1. Foto mot SV. 

 
Figur 17. Sjakt 2. Foto mot V. 

 
Figur 18. Sjakt 3. Foto mot SA. 

 
Figur 19. Sjakt 4. Foto mot NV. 

 

  



 
Figur 20. Sjakt 5. Foto mot NV. 

 
Figur 21. Sjakt 6. Foto mot V. 

 
Figur 22. Sjakt 7. Foto mot N. 

 
Figur 23. Sjakt 8. Foto mot N. 



 

 
Figur 24. Sjakt 9. Foto mot V. 

 
Figur 25. Sjakt 10. Foto mot N. 

 
Figur 26. Sjakt 11. Foto mot N. 

 
Figur 27. Sjakt 12. Foto mot SA. 

 

  



 

 

Figur 28. Oversiktskart over alle sjakter grave under registreringa. 

 

Figur 29. Kart over lokalitetane Askeladden id. 294490 og 294520.  



 

 

Figur 30. 3D-visning av lokalitetane. 

  



7.1 Automatisk freda kulturminne 

Under den arkeologiske registreringa vart det påvist to automatisk freda lokalitetar: ein 

kokegroplokalitet frå romartid (Askeladden id. 294490) og ei dyrkingsflate frå overgangen mellom 

seinneolittikum og eldre bronsealder (Askeladden id. 294520). 

7.1.2 Askeladden id. 294490 - Lokalitet 1, Råtræet – 
Kokegroplokalitet frå romartid 

Lokaliteten ligg på ein bergrygg 54 moh., sentralt i austre del av gbnr. 119/4 i Bergen kommune. 

Området er gjengrodd med høgt gras og buskvekstar. Det er eit lite skogholt som veks på ein 

bergnabb sentralt i austre del av gbnr. 119/4. Mykje av området er veldig vassig med tjukt toppdekke 

av organisk torvjord. Delar av området er også forstyrra av moderne inngrep i form av vass- og 

avlaupsleidningar og straumkablar. 

Det vart grave 12 sjakter med gravemaskin i planområdet. To sjaktene var funnførande, og det vart til 

saman påvist førhistoriske 6 strukturar (sjå strukturliste under). Av dei funna som vart gjort var det 

eldstader, kokegroper og ei dyrkingsflate. I tillegg vart det funne eit skjørbrent emne til eit vevlodd i 

den eine kokegropa (F1, struktur 4). Funnet har førebels ikkje fått tildelt museumsnummer.   

Lokaliteten er definert av den funnførande sjakt 3 og strukturane S1-S5. Han er avgrensa av 

funntomme sjakter i nord og sør og elles av terrengtilhøve. Området direkte nord og sør for sjakt 3 er 

svært vassig med tjukt toppdekke av organisk torvjord på berg eller med undergrunn prega av 

moderne inngrep. Strukturane S1-S5 vart registrert i forsenkingar med undergrunn mellom 

bergryggar. Truleg er det årsaka til at dei har blitt funne. 

 

Figur 31. Kart over lokalitet 1 (Askeladden id. 294490).  



 

S-

nr

. 

TYPE SJ

AK

T 

FORM 

I 

FLAT

E 

MÅL 

(cm) 

DJUPNE 

I SNITT 

(cm) 

FORM I 

SNITT 

SKILDRING OG MERKNAD 

1 Eldstad 3 Rund 180x16

0 

1-8 Flat S1 ligg i ein forsenking mellom bergryggar. 

Sort trekolhaldige massar og varmepåverka 

stein. Strukturen vart snitta og det vart teke ut 

ein trekolprøve (VP1) frå lag 1.  

2 Kokegrop 3 Oval 306x18

0 

  S2 framstår som ein åttetalsforma struktur med 

skjørbrent stein og mykje trekol i massane. 

Brent raudleg sand i randen av strukturen. Han 

vart tolka som to kokegroper. Det vart teke ut 

ein trekolprøve frå plan (VP2).  

3 Kokegrop 3 Rund 65x80   S3 er ein sirkulær struktur med trekolhaldige 

massar og skjørbrent stein. Han ligg tett på ei 

grøft. Det vart teke ut ein trekolprøve (VP4) frå 

plan. 

4 Kokegrop 3 Rund 80x80   S4 er ein rund struktur med trekolaldige 

massar og skjørbrent stein. Eit skjørbrent 

emne til vevlodd vart funne i strukturen (F1). 

Det vart teke ut ein trekolprøve (VP3) frå plan.  

5 Kokegrop 3  60x60 13 Avrund

a 

S5 vart oppdaga i den nordlege kanten, i 

austleg del av sjakt 3. Strukturen framstår som 

ein 3-5 cm tjukk linse med trekol med noko 

stein i øvste del. Moderne massar ligg direkte 

på han. Tolka som ein eldstad/kokegrop. Kan 

mogleg vera rest av dyrking. Det vart teke ut 

ein trekolprøve (VP5) frå profilen. 

Figur 32. Strukturliste lokalitet 2, Askeladden id. 987654. 

 

VP-

NR.  

Struktur-

NR.  

ASKELADDE

N ID 

SJAKT  KONTEKST  LAG  Datering BETA-KODE 

2  S 2 294490-1 3  Plan  1  1720 +/- 30 BP, 

kal. AD 310-411. 

Beta - 650134 

3  S 4  294490-4 3  Plan  1  1850+/- 30 BP, 

kal. AD 120-248. 

Beta - 650135 

Figur 33. Tabell over prøver frå lokaliteten som er sendt til datering. . 

  



 

Figur 34. S1 i plan. 

 

Figur 35. S1 i profil.  



 

 

Figur 36. Skisse av S1 i plan og profil.  



 

Figur 37. S2 i plan. 

 

Figur 38. Skisse av S2 i plan.  



 

 

Figur 39. S3 i plan. 

 

Figur 40. Skisse av S3 i plan.  



 

Figur 41. S4 i plan. 

 

Figur 42. Skisse av S4.  



 

 

Figur 43. S5 i profil. 

 

Figur 44. Skisse av S5 i profil. 

  



7.1.3 Askeladden id. 294520 - Lokalitet 2, Råtræet - Dyrkingslag frå 
overgangen mellom seinneolittikum og eldre bronsealder.  

Området er attgrodd med høgt gras og buskvekstar. Det er eit lite skogholt som veks på ein bergnabb 

sentralt i austre del av gbnr. 119/4 i Bergen kommune. Lokaliteten ligg SA frå lokalitet 1, mellom to 

bergryggar på sørsida av bergnabben. Mykje av området sør for lokaliteten er veldig vassig med tjukt 

toppdekke av organisk torvjord. Delar av området er også forstyrra av moderne inngrep i form av 

vass- og avlaupsleidningar og straumkablar. 

Det vart grave 12 sjakter med gravemaskin i planområdet. To sjaktene var funnførande, og det vart til 

saman påvist førhistoriske 6 strukturar. Av dei funna som vart gjort var det eldstader, kokegroper og ei 

dyrkingsflate. 

Lokaliteten er definert av den funnførande sjakt 8 og dyrkingslaget S6. Han er avgrensa av 

funntomme sjakter i vest og nordvestleg retning og av terrengtilhøve i nord- og nordaustleg retning. 

Like sør for sjakta er området svært vassig og det er grave vatn- og avlaupsleidningar der. 

Dyrkingslaget er om lag 6-7m langt og 3m breidd og vart påvist i ein forsenking med undergrunn på 

ein bergrygg. Truleg er det årsaka til at det har blitt funne.  

 

 

Figur 45. Kart over lokalitet 2 (Askeladden id. 294520). 

  



 

 

Figur 46. 3D-visning av lokalitet 2 (Askeladden id. 294520). 

 

Figur 47. Foto av lokalitet 2 (Askeladden id. 294520).  



Lag 1: Om lag 30 cm med torv og matjord. 

Lag 2: Mellom 10-20 cm med sort, seig, trekolhaldig sandblanda silt. Tolka som dyrkingslag. 

Undergrunn av mørk brun-grågul sand og silt på berg. 

 

Figur 48. Foto av dyrkingslaget i profil. 

  



 

8. Konklusjon 

 

Den arkeologiske registreringa i samband med detaljregulering for Råtræet gbnr. 119/4 mfl. i Bergen 

kommune, vart gjennomført i perioden 20.-22.09 og 26.09.2022. Registreringa resulterte i funn som 

kjem inn under § 4 i kulturminnelova om automatisk freda kulturminne. Funna bestod av ein 

kokegropslokalitet frå romartid og ein dyrkingslokalitet frå overgangen mellom seinneolittikum og eldre 

bronsealder. Lokalitetane er automatisk freda og registrert i Riksantikvaren sin kulturminnedatabase 

«Askeladden», med høvesvis id. 294490 og id. 294520. Slik planforslaget ligg føre er det i konflikt 

med automatisk freda kulturminne.  

